
NEWS   AND ARTICLES

Menyedari potensi teknologi untuk
meningkatkan mutu pendidikan,
pelaksanaan webinar ELC121 ini
mengguna pakai platform canggih
yang menyepadukan persidangan
video dan bilik kuliah interaktif secara
maya. Infrastruktur digital ini
membolehkan pelajar dan panel
jemputan berkepakaran berhubung
tanpa mengira lokasi fizikal, yang
telah membuka kemungkinan baharu
untuk kerjasama merentas disiplin
dan pertukaran pengetahuan.

Selain itu, model pengajaran kolaboratif dalam talian
telah membuka jalan untuk penceramah jemputan
yang merupakan panel berkepakaran. Untuk sesi
webinar kali ini, penceramah jemputan adalah Puan
Dayang Hummida Binti Abang Abdul Rahman,
pensyarah ekonomi dari UiTM Cawangan Sarawak
Kampus Mukah dan Dr Habsah Binti Haji Mohamad
Sabli, pensyarah kanan di Jabatan Perdagangan,
Politeknik Mukah, Sarawak. Puan Dayang Hummida
telah berkongsi kepakaran beliau mengenai
Pembelajaran Inovatif manakala Dr Habsah pula telah
menyentuh mengenai Kemahiran Mendengar Untuk
Mahasiswa Universiti. Dengan melepasi halangan
fizikal bilik kuliah, pelajar boleh mendapat manfaat
daripada rangkaian kepakaran yang lebih luas dan
memperoleh pandangan berharga secara langsung
mengenai kepentingan kemahiran mendengar yang
bukan sahaja penting untuk bidang akademik, tetapi
juga meningkatkan lagi kebolehpasaran mahasiswa
setelah mereka bergraduat kelak. 

Pengajaran Kolaboratif Dalam Talian Merevolusikan Pendidikan Universiti

Penulis: Siti Faridah Kamaruddin, Dayang Hummida Abang Abdul Rahman, dan Nur Nadia Qausar
Juhari
MUKAH: Pensyarah-pensyarah daripada Universiti Teknologi MARA Cawangan Sarawak
Kampus Mukah, khususnya yang mengajar kod ELC121: Integrated Language Skills (Listening)
telah berjaya melaksanakan model pengajaran kolaboratif dalam talian anjuran CIDL Shah
Alam pada semester Mac hingga Ogos 2023 dengan merevolusikan cara pembelajaran dan
penglibatan pelajar terhadap bahan kursus. Model pengajaran kolaboratif dalam talian ini
telah mengubah pengalaman bilik kuliah tradisional menjadi persekitaran maya yang
interaktif dan inklusif.

